
Lwanga na Lwashu ndi malwelavanḓa. Vha 
tamba vhoṱhe. Lwashu u shumisa tshidulo 
tsha malinga tsha vhaholefhali.

Lwanga u funa u sukumedza Lwashu 
nga tshidulo tshawe tsha malinga tsha 
vhaholefhali.

Lwanga ho vha hu lutamo lwawe u mu thusa.

Lwashu u ṱoḓa u ḓiitela.

Sa nga misi, Lwanga o vha a tshi sukumedza 
Lwashu. Ho ngo vhona mulindi u re phanḓa ha 
tshidulo tsha malinga tsha vhaholefhali.

Vhili ḽa phanḓa ḽa piringedzea kha mulindi. 
Tshidulo tsha malinga tsha tikuwa, Lwashu a 
wa.

“Ni khou zwi vhona, Lwanga, ndo wa. Ndi 
ngazwo ndi sa ṱoḓi u sukumedziwa nga 
muthu.”

Lwanga a lingedza u thusa Lwashu uri a 
vhuyele kha tshidulo tsha malinga tsha 
vhaholefhali. A hana u thusiwa.

Lwashu a sendedzela tshidulo tsha malinga 
tsha vhaholefhali tsini nae.

U khou shumisa zwanḓa zwawe u ṋamela 
tshidulo tsha malinga tsha vhaholefhali.



9



10

“Ni khou zwi vhona, ndi a kona u ḓiitela,” u 
ralo u tshina nga dakalo Lwashu kha tshidulo 
tsha malinga tsha vhaholefhali.

Lwanga o vha o takalela mukomana wawe. 
A dzhia bola i re murahu ha tshidulo, a i 
posela kha Lwashu.

Lwashu a gavha bola, a i posela murahu.

Malwelavanḓa o vha o takala nahone a tshi 
khou poselana na u tamba nga bola musi 
Lwashu a tshi khou reila tshidulo tsha malinga 
tsha vhaholefhali.


